
AKASHVANI AIZAWL 

REGIONAL  NEWS BULLETIN 

HEADLINES  ( EVENING ) 

 

 

1.  Higher & Technical Education Minister Dr. Vanlalthlana chuan mi lehkhathiam research 

bei thin te chu sorkar thiltih sawisel ngawt lova sorkara thurawn pe thin turin a fuih.  

 

 

2.  Cyber Crime Police Station hnuaiah thubuai ziahluh zawng zawng zingah sum lama 

inbumna a tam ber. 

 

 

3.  Defence Minister Rajnath Singh-a chuan Shanghai Cooperation 

Organisation (SCO) te chuan politics-a an hmathlir  te chu ataka chantir  a an 

huamchhunga mipuite nunah thlentir  turin  a sawm.  

 

 

4.    Vawiin khan rampumah Hindu te kut  pawimawh Vijaya Dashmi leh 

Dussehra chu rampumah hlim leh lawm taka hman a ni.  

 

<><><> 

 

HIGHER & TECHNICAL EDUCATION MINISTER 

 

Higher & Technical Education Minister Dr. Vanlalthlana chuan mi lehkhathiam research 

bei thin te chu sorkar thiltih sawisel ngawt lova, zirna huangah te leh thil danga tangkai tur sorkara 

thurawn pe thin turin a fuih.  

 

Vawiina BSI Hall, Khatla, Aizawl-a Prof. (Retd.) Virginius Xaxa leh Dr. Roluahpuia, 

Associate Professor, Department of Humanities and Social Sciences, IIT Roorkee te lehkhabu 

buatsaih ‘Development and the Tribal Question in India’ tih a tlangzarhnaah he thu hi a sawi a. 

Minister chuan lehkhabu buatsaihtute leh a chhunga thu ziaktute inpekna chu fakawm a tih thu a 

sawi a. Minister chuan ram hmasawn ruhrel hrang hrang din chhuanlamin tribal-te ram chu sum 

siamna hmunah hman a nih thin thu sawiin Tribal mipuite dikna chanvo pek theihnghilha 

sawnchhuah  an nih thin thu a sawi a. Hei hian an nihna leh an ziarang te a boral mai theihna 

dinhmun hlauhawmah a din tir thin tih a sawi a ni. 

 

Lehkhabu tlangzarh Inkhawmah hian sawihona hun, Panel Discussion hman a ni bawk. 

 

 

<><><> 

MIZORAM POLICE 

 

Mizoram Police te chuan tun thla  ni 12 atanga ni 18 chhungin dan phalloh thil thahnem tak 

an man. 

 

Mizoram Police chuan tun thla chhung khan dan phaloha phurh  thil chi hrang hrang man 

in heng zingah hian methamphetamine ,kuhva ro, leitha , rampawn atang lakluh meizial te leh zu 

an man. 

 

Mizoram Police chuan an thuchhuah a an tarlan danin tun thla ni 12 khan Bawngkawn 

Police te chuan Methamphetamine ni a rinhlelh gram 950 cheng Nuai 75 man hu an man a. Hemi 

kaihhnawihah hian hmeichhe pahnih Thianrunkimi (38), Zokhawthar leh Thawmliankimi (50) te 

chu an man tel  bawk a ni. Hemi ni vek hian Khawzawl District, NH-6 kama Lungvar bulah 

Khawzawl Police Station leh Legal Metrology Department, Champhai joint operation team-te 

chuan dan lova kuhva ro leh foreign cigarette phur lirthei pali (Tata MZ 01 N 6471, Tata MZ 01 G 

7723, Ashok Leyland MZ 01 T 7977 leh Scorpio MZ 01 AA 9679) te chu an man. Kuhva ro man 

hi a vaiin Kg 44,800 niin cheng vbc 1.12 man hu a ni  foreign cigarette (Oris Silver) hi case 71 

cheng Nuai 24 Singriat sangnga man hu an an man bawk. 

 

Ni 14 khan Serkhan Police Outpost team te chuan lirthei endikna  (random vehicle 

checking) neiin, Bolero Pick-Up (AS 11FC 6320) atangin Zu (IMFL) Case 140, a hlut zawng 

cheng Nuai 7 singriat sangkua zaruk man hu an man a, lirthei khalhtu -Cachar District, Assam ami 

ve ve Bebul Hussain leh Babluy Hussain te chu man nghal an ni a, Kawnpui Police Station-ah 

thubuai ziahluh nghal a ni bawk. Hemi ni  vek hian Saitual District Police Special Team te chuan 

Keifang, Kualmawi-ah lirthei pahnih MZ-01 S 7526 (Tata LPT 1613) leh MZ 01 W 5542 (Ashok 

Leyland 1920) atangin dan lova phurh ni ngeia hriat Urea Fertilizer bag 689 man in ,Fertilizer man 

te hi dan ang taka enfiah leh hma lak zui a nih theih nan Fertilizer Inspector, Saitual hnenah hlan a 

ni bawk. 

 

Ni 15 khan Khawzawl District Police-te chuan Khawzawl District, Tuisenphaiah Ashok 

Leyland truck (Regn. No. AS 11 GC 2884) chu endikin, dan lova phurh kuhva ro (dry areca nuts), 

Kg 13,600 (bag 170) an man a , Truck leh a thilphurh te hi hma lak zui a nih theih nan Customs 

Preventive Force, Champhai hnenah hlan an ni. 

 

Ni 18 khan  Seling Outpost ten chuan checking neiin, truck pahnih Registration No. MZ01 

S 7962 leh MZ01 F 2697 te chu uluk takin an endikin , Lirthei pahnih atang hian leitha (urea) bag 

300 ve ve, a vaiin bag 600, a hlut zawng cheng Nuai 18 man hu vel chu hmuhchhuakin an Urea 

man te hi hma lak zui zel turin Directorate of Agriculture hnenah an hlan nghal a ni. 

 

<><><> 

CYMA 

 

Central YMA chuan YMA Kumpuan 'Ruihhlo Do' chu tha thlah lova kalpui zel tur a nih 

thu an sawi.  

 

Central YMA chuan an thuchhuahah YMA Kumpuan 'Ruihhlo Do' chu tha thlah san chi a 

nih loh avangin YMA Rorel Inkhawm leh a hnu zelah pawh thu dang a awm hma chuan Central 

YMA hnuaia Ruihhlo Do Pawl, Central Anti-Drug Squad (CADS) leh Zone Anti-Drugs Squad 

(ZADS) hmalakna chu chhunzawm zel a nih tur thu a chhuah a. CADS leh XADS puipate pawh 

tlawmngaia an chanvo chelh chhunzawm tura ngen leh beisei an ni tih an thuchhuahah hian an 

tarlang bawk a ni.  

 

<><><> 

 

CYBER CRIME 

 

Cyber Crime Police Station hnuaiah thubuai ziahluh zawng zawng zingah sum lama 

inbumna a tam ber. 

 

Cyber Crime chhinchhiah danin sum lama inbumna case hi 100-a 75 a ni a, kumin 2026 

chhung hian Cheng Vaibelchhe 1, Sing 4,Za 4 leh Sawm Paruk (Rs. 1,06,44,416/-) chu bum tawk 

te hnenah pek kir leh a ni tawh a. Sum lama inbumna case ziahluh te hi online hmanga inbumna te 

leh midang sum dawt phuahchawp hmanga lak sak te a ni a, pawisa lak kir te hi Money 

Restoration Module leh danin a phal anga hmalakna dangte kaltlanga tih a ni. 

 

Mizoram sorkar chuan Cyber Crime dona kawnga chak zawka hmalak a nih theih nan 

kumin July khan State Cyber CrimeCoordination Centre (S4C) chu Mizoram Police hnuaia Unit 

hran angin a din a, S4C hi Cyber Crime dona kawnga hmalak ngai hrang hrang chhuina, 

zirchianna, mipui zirtirna, social media vil hna leh emergency-a chet vat dan te buaipui tura 

ruahman a ni. 

 

Kumin chhung hian State chhung hmun hrang hrang atangin Cyber Crime Police Station 

ten Cyber criminal mi 9 an man tawh bakah Grievance Redressal Mechanism portal chuan dik lo 

taka bank account emaw sum hrensak avanga harsatna awm thei chinfel hna thawkin kumin 

chhung hian hetiang harsatna ang chi 28 chu hun khawh ral lovin chinfel a ni tawh bawk. 

 

VC of Correspondent 

 

Mizoram Police  hian cyber-crime laka invenna chungchang zirtirna hi a kalpui reng a, 

kumin chhung hian a bikin Sikul leh College zirlaite hnenah zirtirna programme vawi 89 kalpui 

tawhin zirlai 9000 chuangin he zirtirna programme hi an chhim tawh a ni. All India Radio, DDK 

leh Local Cable Channel ah te Talk Show leh zawhna leh chhanna hun te hman fo a ni a, Mizoram 

Police Social Media Channel te pawh mipui zirtirna thu theh darh nan hman a ni reng bawk. 

Online-a pawisa kaihhnawih bumna emaw, cyber crime i tawk a nih chuan, rang takin Cyber 

Crime Helpline - 1930 -ah engtik lai pawn biak pawh theih a nih bakah National Cyber Crime 

Reporting Portal (cybercrime.gov.in) ah report nghal tur a ni. I pawisa kha hmuh kir leh theih a 

nih chuan SMS alert i dawng ang a, Money Restoration Module (mrm-ncrp.mha.gov.in/) 

kaltlangin i pawisa i dil let thei ang. Tanpuina i mamawh chuan Cyber Crime Police Station, 3rd 

Floor, SP Aizawl Office Building, Treasury Square, Aizawl pawh pan theih reng a ni. 

 

<><><> 

 

VB-G RAM G 

 

District Rural Development Office, Lawngtlai bultumin nimin khan DC Conference Hall-

ah 'VB-G RAM G' hmalakna thlirho a ni a, Bawrhsap, District Programme Coordinator nibawk Pu 

Donny Lalruatsanga'n a hmanpui.  

 

Pu Donny Lalruatsanga chuan sawrkar laipuiin a phût ang ngei dik leh tha taka VB- G 

RAM G kalpui a tul thu a sawi a. India ramin hmasawnna rahbi thar a kaina tur leh Viksit Bharat 

2047 (Developed India ) hlawhtlina tur pawimawh tak pakhat a nih anga theihtawp chhuah turin a 

chah a. A bik takin mipuiten an chhawr tur leh khawtlang mamawh thlan thiam a tul tiin, uluk 

zawka enfiah thin a pawimawh hle a ni, a ti a.  Bawrhsap chuan mawhphurhna neite an pawimawh 

rualin VC, NGOs leh mipui pawhin theihtawp an chhuah a pawimawh hle tih sawiin, thawhhona 

tha zawk a awm zel a beisei thu a sawi a ni.  

 

Pu H. Zonunawia, Project Director (DRDO) chuan Lawngtlai District- a VB- G RAM G 

kalpui mek, a report peka a landanin Gramin Rozgar Guarantee Cards pekchhuah- 43,498, niin Job 

Cards-42,992 a awm a,  kum 2026- 2027 chhungin Budget - cheng Nuai 2,947.68 awmin, 

Unskilled Wages - cheng nuai 1,943.69; leh Material & Administrative Expenditure - cheng nuai 

1,003.99 a awm a. Kum 2026-2027 chhunga  hnathawh tura ruahmanna siamah Water Related 

Works- 1,344; Core Rural Infrastructure - 5,881; Livelihood Infrastructure - 343 leh Extreme 

Weather & Disaster - 1,000 a awm a ni. Inter - Departmental Convergence Projects - kalpui tura 

hmalak mek a nih thu ngaihthlak a ni bawk.  

 

 

<><><> 

MIMA 

 

 Mizoram chhunga sumdawnna kalpui zawng zawng ten dan leh hrai an zawm a, permit 

neih ngai sumdawnna kalpuituten permit an neih ngei theih nan Mizoram Merchant Association 

(MIMA) chuan dan zawm lo va sumdawnna kalpui rinhlelhawmte enfiaha dan anga hma la tur 

Action Committee a din. 

 

 MIMA chuan Mizoramah dan zawm lo va sumdawnna kalpui an tam hle tih an sawi a, 

insakna bungrua leh ei leh bar thlengin Home Deliver hmana zuar chhuaktu an tam zel a, heng 

sumdawnna hian khawtlang dawr neitute leh rim taka eizawnna atan a lo hmang tu Zofate 

eizawnna a nghawng theih avangin he thil hi an ngaipawimawh hle tih an sawi a. Mizo mipuite 

chu ILP Sponsor chungchangah te, Dawr leh Sumdawnna hmun luah tir chungchangah te, Mizo 

hming hmanga hnamdangten sumdawnna an kalpui chungchangah te nasa zawka fimkhur turin an 

ngen a.  A bikin  Non-Tribal  Sponsor emaw, mahni insumdawnna hmun luah tir emaw, hming 

hawh a sumdawnna kalpui tir  an lo awm a nih chuan a ranglam a lo in chingfel turin Mizo mipui 

te an ngen tih an sawi a. Ram leh hnam humhalh nan leh tu leh fate'n an luah chhunzawm zela 

chimrala a awm loh nan,  mahni theihna zawn ṭheuhah ṭan la turin a ngen bawk a ni. 

VC of Corr 

 

MIMA hian Dan zawm lo va sumdawng nia rinhlelhna awm chu thu dik leh finfiah theihna 

nei Police, Aizawl Municipal Corporation (AMC) emaw, MIMA leh Department mawhphurtu 

dangte hnenah report turin an ngen a. Thuneitute pawh Trade licence, ILP leh Sumdawn phalna 

mamawh dangte neih leh neih loh enfiah a dan zawm lohna a awm anih chuan dan ang in hma la 

turin an ngen nghal bawk a. MIMA Action Committee chuan ram leh kan Hnam eizawnna 

humhalh chu mipuite mawhphurhna pawimawh tak a ni tih hria a, Mizo pui rim taka eizawng te 

eizawnna humhim pui leh ram leh hnam chimral a nih loh nan an hmalakna lo thlawp tlat turin 

mipui te an ngen a ni.  

 

(Corr) 

<><><> 

BOOK FAIR 

 

Mizo Writers Association in Vanapa Hall, Aizawla an buatsaih Lehkhabu Pho Runpui 

(LPR) ah nimin thleng khan ni 3 chhungin cheng nuai 6 man chuang lehkhabu hralh a ni tawh.  

 

LPR Organising Committee Assistant Secrtary Dr. Thangsiantluang chuan Akashvani 

News zawhna chhangin lehkhabu pho runpui chu mipuiin an hlut thu a sawi a. Tun tum hi a tum 

rukna a nih thu sawiin lehkhabu hrang hrang hrang 1000 vel phochhuah a nih thu a sawi a. Kumin 

chu lehkhabu an hralhchhuah tam ber tum a nih thu sawiin kum hmasa an khum ngei an beisei tih 

an sawi a ni.  

 

Byte of Dr. Thangsiantluang 

 

Lehkhabu Pho Runpuiah hian a tan ni, Zirtawpni kalta khan lehkhabu cheng nuai 2 sang 7, za 8 leh 

50 man hralh a ni a. Inrinni khan cheng nuai 2 sing 2 sang 5 za sawmthum pasarih man hralh niin 

nimin khan cheng nuai 1 sing 8 sang 4 za sawmkua panga man hralh a ni a. Nimin thleng khan 

cheng nuai nuai 6 sing 1 sang 7 za sawmriat pahnih man hralhchhuah tawh a ni.  

 

(Corr) 

 

<><><> 

AIR NEWS ON SOCIAL MEDIA 

 

Chanchinthar hi Akashvani Aizawl atanga puan a ni a. AIR News Aizawl Youtube 

Channel, All India Radio News Aizawl Facebook page leh newsonair.gov.in ah te chanchinthar hi 

ngaihthlak leh chhiar theih a dah a ni. 

 

Naktuk zing dar 7 leh a chanve-ah Chanchinthar puan leh a ni ang. 

 

<><><> 

DEFENCE MINISTER 

  

Defence Minister Rajnath Singh-a chuan Shanghai Cooperation 

Organisation (SCO) te chuan politics-a an hmathlir  te chu ataka chantir  a an 

huamchhunga mipuite nunah thlentir  turin a sawm. Vawiina SCO Council of  

Heads of Government meeting Tajiskistan-a neihah he thu hi sawiin Pu Singh-a 

chuan an pawlin kum 25 chhunga an hun tawnte thlirlet a,  an hlawhtlinna lo hmuh 

tawhte leh hma hun lo awm tura an hmathlirte enhona hun tha tak an nei a ti  a. 

Mipuite tana hamthatna thlen turin venhimna, inthlunzawmna leh remchanna te  

chu an pawimawh em em tih a sawi a.  Pu Singh-a chuan firfiaka chetna chu remna 

leh hmasawnna ti dethawngtu ber anih avangin thawhhona tha tak nen firfiaka 

chetna nuaibo a tul thu a sawi a ni.  

 

(Newsonair)   

<><><> 

VIJAY DASHAMI 

 

Vawiin khan Hindu te kut pawimawh Vijaya Dashmi leh Dussehra chu rampumah hlim leh 

lawm taka hman a ni.  

 

He ni hi ni kaw chhung awh Navratri kut kharna niin ropui takin Durga Puja lawm a ni a. 

Tha-in sual a hnehna lawmna ni atan hman a ni. President Droupadi Murmu, Vice-President C P 

Radhakrishnan leh Prime Minister Narendra Modi te chu ram mipuite Vijay Dashami chibai an 

buk a ni. 

 

Mizoramah pawh Hindu sakhaw zuitute he ni pawimawh hi hmang. Kawng hrang hrang 

hun an hmang tih Mizoram Gorkha Association-a Mandir Committee hruaitu Tikaram Sharma 

chuan Akashvani News a hrilh. 

 

Byte of Tikaram Sharma 

 

(Corr) 

<><><> 

 


